
 
 
 
 
 

Viizzlâsttam poodd še puätt jooul 
 
Ođđ testameeʹntest liâ kueʹhtt joullmainnâz. Toobdâs Luuʹǩǩ joullevaŋǧeʹlium  kovvad leklvaid, 
leša hiârvteʹmes sättjummšid Betlehem seeiʹm pirr. Uuʹccben tobddum Matteus  evaŋǧeʹlium 
joullmainnsest lij akksab toobdâlm.    
 
Matteus mainnsest Josef jårrâstt väʹldded Määʹrj kaavân da eman aʹŋǧǧel eettmõš vuäitt suu 
ååskted äiggmõõžžâst. Tõn mâŋŋa koonǥõs Herodes kåitt seʹlvvted nuõrttjânnam tieʹttji pääiʹǩ 
eman šõddâm Isõs åårramsââʹj. Ǥu tõt ij oʹnnest, sott Herodes da alttad Betleheeʹmest päärnai 
kåddmõõžž. Josef ǩiõrggni viikkâd piârrjes meädda Egypteeʹje.        
 
Tän jooul Matteus joullmaainâs säärntââll jeärbõõžžin naaʹlin. Jieʹllem lij ååʹn še, äärm eeʹǩǩen 
2022 šmiõrâk. Eurooppâst lij jåttjam veeidasmettsaž väinn, kååʹtt rääjj vaarrkaartid čõõđ maaiʹlm. 
Hiâvtem da sååʹrm viõǥǥ liâ tän eeʹjj piâssâm eʹpet väldda.    
 
Isõõzz piâr čõʹǩǩii Egypteeʹje. Määŋg Ukrainaneeʹǩǩ liâ čõʹǩǩääm tän eeʹjj Lääʹddjânnma. Täʹst 
måtam ääiʹj mââiårra õõʹni Ukrainast  čõʹǩǩääm piâr Lääʹddest risttâmjuuhl, koozz eʹčč puõʹđi 
vääinast Ukrainast da maacci mâŋŋa risttâmjuuhl eʹpet mååusat peälšted dommjânnmes. Jieʹllem 
da jäämmʼmõš leʹjje tän piârrjest ââlda kueiʹmeez, mäʹhtt âʹtte Matteus joullmainnsest.  
 
Vaarrkaartin huõlǩâni še Matteus joullmainnsest puätt jooul. Tieʹtti käuʹnne Isõõzz årra da maddu 
kåʹmrdeen ouʹdde suʹnne pueʹrmõõzzid sǩiâŋkeez.  Kaʹjjeeja Isõs lij šõddâm. Son pohtt rääuh 
čâđđma rääuhteʹmes maaiʹlm kõõskâst.   
  
Jooul päärnaž blouslââǥǥas tuu da âʹlddoummi jooul. 

